Ա Մ Փ Ո Փ Ա Թ Ե Ր Թ
«ԱԿԱԴԵՄԻԿՈՍ ԷՄԻԼ ԳԱԲՐԻԵԼՅԱՆԻ ԱՆՎԱՆ ԴԵՂԵՐԻ ԵՎ ԲԺՇԿԱԿԱՆ ՏԵԽՆՈԼՈԳԻԱՆԵՐԻ ՓՈՐՁԱԳԻՏԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	18.04.2023թ.
№ 01/34-2/7517-2023


	05.04.2023թ. №ԼՆ/06.1/7866-2023 գրությամբ ներկայացված՝ «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում,  փոփոխություններ և լրացումներ, Հայաստանի Հանրապետության  կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է ՀՀ 2023թ. պետական բյուջեի 1126 ծրագրի «31003. Առողջապահական կազմակերպությունների կառուցում, վերակառուցում» միջոցառման գծով նախատեսված գումարներից 560.0 մլն դրամը նվազեցնել և ուղղել «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի (այսուհետ՝ Ընկերություն) կանոնադրական կապիտալի ավելացմանը, հայտնում ենք հետևյալը.
1. Նախագծին կից հիմնավորման մեջ նշվում է, որ Նախագծի ընդունումը բխում է ՀՀ կառավարության  18.08.2021թ. 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից (մասնավորապես առողջապահական կազմակերպությունների շենքային պայմանների բարելավում, անհրաժեշտ գույքով, սարքավորումներով հագեցվածություն):
Այս կապակցությամբ, հարկ ենք համարում նշել, որ ՀՀ կառավարության 2021-2026թթ. գործունեության ծրագրի վերոնշյալ բաժնով նախատեսվում է արդիականացնել թվով 50 մարզային առողջապահական հաստատություն, մասնավորապես՝ շենքային պայմանների բարելավում և բժշկական նորագույն սարքավորումներով հագեցվածություն, որի ցանկը հաստատվել է ՀՀ կառավարության 18.11.2021թ. N 1902-Լ որոշման՝ ՀՀ կառավարության 2021-2026թթ. գործունեության միջոցառումների ծրագրով: 
Ընդ որում, հարկ է նշել, որ Ընկերությունը ներառված չէ ՀՀ կառավարության 
2021-2026թթ. գործունեության միջոցառումների ծրագրով հաստատված արդիականացման ենթակա կազմակերպությունների ցանկում:
Վերոգրյալով պայմանավորված գտնում ենք, որ Ընկերության արդիականացման առաջնահերթությունը հիմնավորված չէ: 
Միաժամանակ, հարկ ենք համարում նշել, որ արտաքին աղբյուրներից ներգրավված վարկային և դրամաշնորհային ծրագրերի շրջանակներում իրականացվող կապիտալ ծրագրերի մասով՝ փոխարժեքի փոփոխության արդյունքում առաջացել է վարկային և դրամաշնորհային ծրագրերի շրջանակներում իրականացվող շինարարական աշխատանքների գծով ծախսերի ֆինանսավորման դեֆիցիտ, որի ֆինանսավորումը նույնպես դասվում է առաջնահերթ լուծում պահանջող խնդիրների շարքին:
Ուստի, գտնում ենք, որ ոլորտի մասով առաջացած տնտեսումները պետք է դիտարկվեն որպես վերը նշված առաջնահերթ խնդիրների լուծման հնարավոր տարբերակ, հակառակ դեպքում ՀՀ վարչապետի 11.04.2023թ. № 02/16.4/12232-2023 հանձնարարականի համաձայն՝ տնտեսված գումարները պետք է ուղղվեն ՀՀ կառավարության պահուստային ֆոնդ: 
2.  Նախագծի տեխնիկական մասին վերաբերյալ հայտնում ենք հետևյալը.
- Նախագծով ներկայացված նվազեցումները հնարավոր չէ կատարել, այդ նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
- Անհրաժեշտ է Նախագծի N 5-րդ հավելվածում 1126 ծրագրի «44004. «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ում տնտեսական երկարաժամկետ զարգացմանն ուղղված միջոցառում» միջոցառման փոխարեն ներկայացնել  1126 ծրագրի «31003. Առողջապահական կազմակերպությունների կառուցում, վերակառուցում» միջոցառման գծով նվազեցումները:
- Նախագծի N 8-րդ հավելվածում անհրաժեշտ է.
· լրացնել աղյուսակի վերնագիրը, 
· աղյուսակից հանել «ՀՀ քաղաքաշինության կոմիտե» և «այդ թվում ըստ ուղղությունների» տողերը և «Եղվարդի» բառը:
· Նախագծին N 11-րդ հավելվածում (գնումների պլանում)՝
· 45211250-4 վերակառուցման աշխատանքներ» և 98111140-3 հեղինակային հսկողության ծառայություններ» ԳՄԱ կոդերով գնման առարկաների մասով նախատեսվում են իրականացնել ֆինանսական միջոցների նվազեցումներ, այնինչ էլեկտրոնային գնումների համակարգում առկա տեղեկատվության համաձայն հիշյալ գնման առարկաների մասով հաշվառված են պայմանագրեր և առկա չեն բավարար չափով մնացորդներ նվազեցումները կատարելու համար,
·  պատվիրատուի անվանումը նշել ՀՀ քաղաքաշինության կոմիտե,
·   45211250-3 և 45211250-4 ԳՄԱ կոդերը փոխարինել 45451700-3 և 45451700-4 ԳՄԱ կոդերով:

 
	

















     

      Չի ընդունվել:
Վերազինման պարագայում Ընկերությունը հնարավորություն կունենա պատշաճ մակարդակով իրականացնել դեղերի գրանցման, դեղերի փորձաքննությունների աշխատանքների իրականացումը: Իսկ ինչ վերաբերվում է ՀՀ կառավարության 18.11.2021թ. թիվ 1902-Լ որոշման մեջ ներառված չլինելուն, հայտնում եմ, որ հաշվի առնելով բյուջետային հատկացումների սահմանափակ լինելը ոչ բոլոր նախաձեռնություններն են ներառվել որոշման մեջ, իսկ վերազինման համար անհրաժեշտ միջոցների հատկացումը դիտարկվել է այլ ծրագրերով առկա միջոցների վերաբաշխման հաշվին: 
























  




       Օբյեկտները ծանրաբեռնված են պայմանագրային    պարտավորություններով, որոշման ընդունումից հետո նվազեցումները կիրականացվեն: Կապալառու ընկերությունների կողմից առկա է նվազեցումների համաձայնություններ (կցվում է) :











   Ընդունվել է :
   Կատարվել են համապատասխան փոփոխություններ:





    Ընդունվել է :
    Կատարվել են համապատասխան փոփոխություններ:
      



   Ընդունվել է :
   Կատարվել են համապատասխան փոփոխություններ:


	3. ՀՀ արդարադատության նախարարություն
	27.04.2023թ.
№/27.2/21155-2023


	«Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ 1.1-ին և 1.2-րդ կետերն անհրաժեշտ է նախատեսել որպես 1-ին կետի ենթակետեր:

	  












   Ընդունվել է:
[bookmark: _GoBack]   Կատարվել են համապատասխան փոփոխություններ:

	2. ՀՀ քաղաքաշինության կոմիտե
	25.04.2023թ.
N 01/16/4304-2023

	 «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» փակ բաժնետիրական ընկերության կանոնադրական կապիտալն ավելացնելու, «Հայաստանի Հանրապետության 2023 թվականի պետական բյուջեի մասին» օրենքում վերաբաշխում,  փոփոխություններ և լրացումներ, Հայաստանի Հանրապետության  կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» և «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և  փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծերի (այսուհետ՝ Նախագծեր) վերաբերյալ ՀՀ քաղաքաշինության կոմիտեն (այսուհետ՝ Կոմիտե) հայտնում է, որ 
· Կոմիտեին վերապահվող նոր նախագծերի մասով առկա են որոշակի խնդիրներ՝ մասնավորապես որոշ ելակետային նյութեր բացակայում են, որոշների մասով առկա են շենքերի հատկացման խնդիր, որոշ գոյություն ունեցող շենքերում առկա են սեփականության իրավունքի խնդիրներ և այլն:
	Հաշվի առնելով վերոգրյալը, նպատակահարմար չէ մեկնարկել նախագծման գործընթացը մինչև նշված խնդիրների լուծումը:
	Միաժամանակ, մեր 2023 թվականի ապրիլի 1-ի N 01/16.1/3417-2023 գրությամբ տեղեկացրել ենք, որ ՀՀ Շիրակի մարզի Արթիկի բժշկական կենտրոնի մասնակի վերանորոգման նախագծանախահաշվային փաստաթղթերի մշակման համար 2019 թվականի հոկտեմբերի 16-ին կնքված NՀՀՔԿ-ԳՀԱՇՁԲ-19/17 պետական գնման պայմանագրի շրջանակներում 2019 թվականի բյուջետային հատկացումների հաշվին «ՔՎԷ Նախագիծ» սահմանափակ պատասխանատվությամբ ընկերությանը փոխանցվել է 2.200,0 հազար դրամի չափով կանխավճար և պայմանագրի ամբողջական կատարումն ապահովելու համար անհրաժեշտ է նախատեսել ևս 6.600,0 հազար դրամի չափով բյուջետային միջոցներ:
Հայտնում ենք նաև, որ Կոմիտեի պատվիրատվությամբ իրականացվող Նախագծով ներկայացված թվով 4 շինարարական ծրագրերը 2023 թվականի բյուջետային հատկացումների չափով ծանրաբեռնված են պայմանագրային պարտավորություններով և նվազեցումներ կատարելու անհրաժեշտությունը պայմանավորված է հետևյալ խնդիրներով՝
1. ՀՀ Արագածոտնի մարզի Աշտարակի բժշկական կենտրոնի վերակառուցում
Մինչև օրս դատարկված չեն հիվանդանոցային գլխավոր վերակառուցվող մասնաշենքը և դիահերձարանը և հնարավոր է շարունակել միայն նոր պոլիկլինիկայի շենքի կառուցումը:
2. ՀՀ Արմավիրի մարզի Վաղարշապատի բժշկական կենտրոնի վերակառուցում
Վերակառուցման ենթակա գլխավոր մասնաշենքի քանդման ժամանակ ի հայտ եկած շենքի վթարայնության բարձր ռիսկայնության պատճառով աշխատանքներն այդ մասնաշենքում դադարեցվել են և վերանախագծման անհրաժեշտություն է առաջացել: 
3. ՀՀ Կոտայքի մարզի Եղվարդի «Նաիրիի» բժշկական կենտրոնի կառուցում
Հողային աշխատանքների իրականացման ընթացքում ի հայտ են եկել ստորգետնյա կոմունիկացիաներ, բժշկական կենտրոնին չպատկանող մալուխներ և գազամատակարարման խողովակներ: Վերջիններիս տեղափոխման նախագծերի բացակայությունը հնարավորություն չի տալիս նախատեսված ֆինանսական միջոցների չափով կատարել շինարարական աշխատանքներ:
4. ՀՀ Լոռու մարզի Տաշիրի բժշկական կենտրոնի կառուցում
Հողային աշխատանքների իրականացման ընթացքում ի հայտ են եկել ստորգետնյա կոմունիկացիաներ, նաև տարածքում առկա են բարձրավոլտ հոսանքի գծեր և անհրաժեշտություն է առաջացել իրականացնել վերջիններիս տեղափոխումը: Ինչպես նաև տրամադրված ֆինանսական միջոցների չափով հնարավոր չէ կատարել շինարարական աշխատանքներ՝ համաձայն շինարարության օրացուցային գրաֆիկի:
Նշված նվազեցումները կազմում են 1 միլիարդ 113 միլիոն դրամ և նշված նվազեցումներն անհրաժեշտ է կատարել ամբողջ ծավալով:
Համաձայն 2017 թվականի մայիսի 4-ի ՀՀ կառավարության որոշմամբ հաստատված կարգի 33-րդ կետի 9-րդ ենթակետի կից ներկայացվում է 4 օբյեկտների նվազեցումների չափերով կապալառու ընկերությունների համաձայնությունները:

	















    Ընդունվել է։
    


























Առողջապահության նախարարություն
